
Ametsa 
TXILLARDEGI / Hizkuntzalari eta idazlea 

Amets egin dut gaur. Campos 
nafartar alkatea neukan solas-
kide. Badaki irakurleak zein 
Campos-i buruz ari naizen: 
Etxarri-Aranazko alkateaz. 

Etxarri ren independentzia 
ari ginen ospatzen, eta oste 
gaitza bildua zen Sakanako 
inguru haietara. 

Eta hantxe izendatu dute elkartuek Garipen-
tzuko alkate, eta Irunberriko alkate ere bai; eta 
Azkoiengoa, eta Tuterakoa, eta Artaxonakoa, 
eta Izabakoa. Denetan Manolo Campos alkate! 

Orduan etenaldi labur bat egin dute; eta Lu-
zaideko jauzkari mordo koloretsu baten dantza 
saioa ikusi ondoren, beste bi herriren Alkatetza 
eskaini diote Camposi: Donapaleukoa eta Doni-
bane-Garazikoa. 

Udaletxeko balkoira azaldu da orduan 
Campos etxarriarra; eta Nafarroako herri ho-
rien guztien erabaki berria adierazi du: 

1) Euskal Herri osoaren Burujabetza osoa 
(Independentzia, batzuek nahiago duten eran 
ere esateko) aldarrikatzea: 

2) Udal barruko harremanetan, zer gerta ere, 
euskara besterik ez erabiltzea; gaztelania espai-
niatarrei utziz. 

3) Armada arrotzetan (frantsesean eta espai-
nolean oso bereziki) soldauzka egin nahi duten 
nafartarrei, euskaldun Udalen «zorionak» beroa 
bidaltzea; eta «Intsumisioa» betebehar nagusi-
tzat aldarrikatzea. 

Hiru puntuok ahobatez onartu dira. 
Mementu hunkigarri horretan, eta plazako 

jendea eskua-zartaldi amaigabean abiatua ze-
larik, Goardia Zibil pilo bat jaitsi da «Patrol» 
pilo batetik, metralleta eskuan. 

«Gora Nafarroa euskalduna! Gora Campos 
aberkide miresgarria!» —entzun da bazterretan. 

Eta orduantxe esnatu naiz. 




